
Damaun de stad

Gl'azur stgirblau cun steilas tarlischontas
Setil’ en fauldas cotschnas sc¢’ in rubin,

E cun fladadas finas giuvinontas

Al mund dat veta nov’ il spert divin.

Utschals scutinan lur mantinada,

Lur cloms caminan tras la vallada.

Il clom dil zenn lu dat sinzur a mi:
»Seis beinvegnius da cor ti giuven di.«

Scadin verdin tarlischa da rugada

En tschiens curals springida sur ils praus.
Spert van sitgurs e taccan la fenada,

Ed enzardunzas scrolan ils canvaus.

Tut che festgina da buna luna,
Gaud’aria fina per fop e spunda.
Tut la natira anfla bien risvegl
Cun la vegnida dil sulegl.

L.’ entira val resplenda la bellezia,

Ch’ ei derasada sur nos cuolms e vals;
Tut led respira vet’ e cuntentienzia,
Dat laud a Diu pils radis celestials.

Miu cor spluntina d’ in dultsch panzieri,
El port’ adina in desideri:

Sco’ 1 di ded oz less selegrar quei di
Tier la levada dil perpeten di.

(:. Ant. Venzin

